
1. LEA
1.1. Lea se storie begin met verwerping, skande en skaamte maar dit eindig met
aanvaarding en eer.
1.2. Jakob het na sy oom Laban se huis gevlug nadat hy sy ouer broer Esau uit sy

geboorte reg gekul het.

Genesis 29:16-18 “En Laban het twee dogters gehad — die naam van die oudste was
Lea, en die naam van die jongste Ragel. En Lea het dowwe oé gehad, maar Ragel was
skoon van gestalte en mooi van aansien. En Jakob het Ragel liefgehad, daarom het hy
gesé: Ek sal u sewe jaar dien vir Ragel, u jongste dogter.”

1.3. Nadat Jakob vir Ragel gesien het, het hy vir haar pa gesé dat hy vir sewe jaar
lank sal werk om met haar te kan trou.

Genesis 29:20 “So het Jakob dan sewe jaar gedien vir Ragel; en hulle was in sy 0é soos
'n paar dae, omdat hy haar liefgehad het.”

Genesis 29:21 (AMP) “Toe sé Jakob vir Laban: Gee tog my vrou, want my dienstyd is
om, dat ek by haar kan ingaan. Daarop het Laban al die manne van die plek versamel
en 'n maaltyd berei.”

1.4. Laban het vir Jakob gekul. Hy moes vir Lea ‘n man vind, maar het geweet dat sy
nie baie aantreklik is nie.

1.5. Laban het vir Jakob gekul deur Lea na sy trou bed te stuur in plaas van Ragel.
Toe Jakob die volgende oggend vir Lea sien was hy baie kwaad.

1.6. Sy was ‘n doring in sy vlees. Die oes wat hy moes maai na die bedrog wat hy
gesaai het (toe hy sy broer uit sy geboorte reg gekul het).

1.7. Jakob het vir Laban gekonfronteer en toe het hy ingestem dat hy met Ragel kan
trou na sewe dae.

1.8. Dit moes baie moeilik vir Lea gewees het. Sy moes aanskou hoe haar man met

sy droom vrou trou. Niemand het haar pyn raak gesien nie, want niemand het
haar ooit raak gesien nie.
1.9. Maar God het haar wel raak gesien.

Genesis 29:31 “En toe die HERE sien dat Lea die nie-geliefde was, het Hy haar skoot
geopen; maar Ragel was onvrugbaar.”

Genesis 29:32-34 (AMP) “En Lea het bevrug geword en 'n seun gebaar en hom Ruben
genoem; want sy het gesé: Gewis, die HERE het my ellende aangesien, want nou sal
my man my liefhé. En sy het weer bevrug geword en 'n seun gebaar en gesé: Gewis,



die HERE het gehoor dat ek die nie-geliefde is en my hierdie een ook gegee. En sy het
hom Simeon genoem. En sy het weer bevrug geword en 'n seun gebaar en gesé: Nou
eindelik sal my man aan my geheg wees, omdat ek vir hom drie seuns gebaar het.
Daarom het sy hom Levi genoem. En sy het weer bevrug geword en 'n seun gebaar en
gesé: Dié keer sal ek die HERE loof. Daarom het sy hom Juda genoem. En sy het
opgehou met baar.”

1.10. Na die geboorte van haar eerste drie seuns het Lea gedink dat haar man haar
sal raak sien en uiteindelik sal lief hé. Na die geboorte van haar vierde seun het
haar o0& oop gegaan. Toe draai sy haar hoop na God. Haar vierde seun se naam
was Juda en Jesus is uit die lyn van Juda gebore.

1.11. Lea het die verwagting wat sy op Jakob geplaas het laat gaan en eerder op God
gefokus.
1.12. Die storie het ‘n gelukkige einde vir Lea. Lea was die een wat saam met Jakob in

die familie graf begrawe was saam met Abraham en Sarah, en Isak en Rebekka
en nie Ragel nie.

1.13. Wanneer ons God loof en prys in ons slegte omstandighede, sal Hy die res
uitsorteer.

Gesprek Gids

OPEN MET GEBED. HIERDIE IS SLEGS ‘N GIDS — KIES DIE PUNTE WAT JY WIL BESPREEK

1. Hetjy al ooit soos Lea gevoel? Ongewenst en ‘n doring in mense se vlees?

2. Voel dit soms of niemand jou of jou probleme raak sien nie? Glo jy dat God jou raak
sien?

3. Staar jy soms so vas in jou begeerte om deur ander mense aanvaar te raak, dat jy

vergeet om God te prys vir wat Hy reeds vir jou gedoen en gegee het?



